

ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
«_____» 2021 թվականի  N ____Ն

 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

	Հիմք ընդունելով «Հայաստանի Հանրապետության բյուջետային համակարգի  մասին» օրենքի 19-րդ հոդվածի և 23-րդ հոդվածի 3-րդ մասերը՝ Հայաստանի Հանրապետության կառավարությունը որոշում է.

		1. «Հայաստանի Հանրապետության 2021 թվականի պետական բյուջեի մասին» Հայաստանի Հանրապետության օրենքի N 1 հավելվածի N 2 աղյուսակում կատարել վերաբաշխում և Հայաստանի Հանրապետության կառավարության 2020 թվականի դեկտեմբերի 30-ի «Հայաստանի Հանրապետության 2021 թվականի պետական բյուջեի կատարումն ապահովող միջոցառումների մասին» N 2215-Ն որոշման NN 3, 4, 5, 9 և 9.1 հավելվածներում կատարել փոփոխություններ և լրացումներ` համաձայն NN 1, 2, 3, 4, 5, 6 հավելվածների:
	2. Հայաստանի Հանրապետության կրթության, գիտության, մշակույթի և սպորտի նախարարին` սույն որոշմամբ հատկացված գումարը դրամաշնորհի պայմանագրերի հիման վրա տրամադրել N 3 հավելվածում նշված կազմակերպություններին:
	3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից: 

       ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
        ՎԱՐՉԱՊԵՏ՝	                                          			 Ն. ՓԱՇԻՆՅԱՆ


ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

1. Իրավական ակտի ընդունման անհրաժեշտությունը 
Սույն որոշման նախագծի ընդունումը պայմանավորված է նրանով, որ Երևանի Կամերային պետական թատրոնի հիմնական, փակ դահլիճն ունի օդափոխության խնդիր: Դահլիճում պատշաճ որակի օդափոխման համակարգի բացակայության հանգամանքը «Երևանի կամերային պետական թատրոն» պետական ոչ առևտրային կազմակերպության համար անհրաժեշություն է առաջացրել ամառվա ժամանակահատվածում գործարկել բացօթյա հարթակում ներկայացումների անցկացման ձևաչափը, ինչը թույլ կտա պահպանել հակահամաճարակային կանոնները՝ սոցիալական հեռավորությունը և մաքուր օդի հաշվին օդափոխությունը: Վերոնշյալ թատերական բացօթյա հարթակի համար լուսաձայնային սարքավորումների և գույքի ձեռքբերումը խիստ անհրաժեշտ է:
«Հ. Պարոնյանի անվան երաժշտական կոմեդիայի պետական թատրոն» պետական ոչ առևտրային կազմակերպութունն ունի երաժշտական գործիքների խիստ պահանջ, առանց որոնց հնարավոր չէ ապահովել կատարողական և  մասնագիտական լավ որակ, ուստի առաջացել է գործիքի ձեռքբերման անհրաժեշտություն: 
Որոշման նախագծով նախատեսվում է ՀՀ Կրթության, գիտության, մշակույթի և սպորտի նախարարության «1168. Արվեստների ծրագրի» «11005. Մշակութային միջոցառումների իրականացում» միջոցառման հատկացումներից կատարել 7231.9 հազ. դրամի վերաբաշխում, որից՝
· 6265.8 հազ. դրամը կուղղվի «1168. Արվեստների ծրագրի» «32007. Թատերահամերգային կազմակերպությունների նյութատեխնիկական բազայի  համալրում» միջոցառմանը (1500.0 հազ. դրամ` ֆլեյտայի ձեռքբերում, 4765.8 հազ. դրամ՝ լուսաձայնային սարքավորումների և գույքի ձեռքբերում)
· 973.3 հազ. դրամը կուղղվի «1168. Արվեստների ծրագրի» «11021. Թատրոնների շենքերի ընթացիկ նորոգում» միջոցառմանը (մետաղական կոնստրուկցիաների պատրաստում):

Որոշման նախագծով նախատեսված «1168. Արվեստների ծրագրի» «11005. Մշակութային միջոցառումների իրականացում» միջոցառման վերաբաշխման արդյունքում հետագայում ՀՀ պետական բյուջեի հաշվին նշված գումարի չափով ֆինանսական միջոցների վերականգնման անհրաժեշտություն չկա: 
2. Ընթացիկ իրավիճակը և խնդիրները
Երևանի Կամերային պետական թատրոնում փակ դահլիճի առկա գույքը սակավ է, իսկ լուսաձայնային սարքավորումների տեխնիկական հնարավորությունները չեն համապատասխանում բացօթյա պայմաններում պատշաճ շահագործման համար: Բացօթյա հարթակը թույլ կտա լիովին պահպանել ՀՀ առողջապահության նախարարության կողմից սահմանած սոցիալական հեռավորությունը և համավարակի կանխարգելման այլ կանոնները:
Հ. Պարոնյանի անվան երաժշտական կոմեդիայի պետական թատրոնի երաժշտական գործունեությունը խաթարվում է երաժշտական գործիքների պակասորդի հետևանքով, մասնավորաբար՝ այժմ առկա է ֆլեյտայի խիստ պահանջ: Գույքի ձեռքբերումը հնարավորություն կտա նվագախմբին ավելի որակյալ արդյունք ունենալու համար:
3. Կարգավորման նպատակը և բնույթը
Երևանի Կամերային պետական թատրոնի անխափան աշխատանքն իրականացնելու, ինչպես նաև Հ. Պարոնյանի անվան երաժշտական կոմեդիայի պետական թատրոնին որակյալ աշխատանք ապահովելու նպատակով առաջարկվում է կատարել վերաբաշխում «Հայաստանի Հանրապետության 2021 թվականի պետական բյուջեի մասին» ՀՀ օրենքում, փոփոխություններ և լրացումներ ՀՀ կառավարության 2020 թվականի դեկտեմբերի 30-ի N 2215-ն որոշման մեջ:  
4. Նախագծի մշակման գործընթացում ներգրավված ինստիտուտները և անձինք.
Իրավական ակտի նախագիծը մշակվել է Հայաստանի Հանրապետության կրթության, գիտության, մշակույթի և սպորտի նախարարության մասնագետների կողմից:
5. «Իրավական ակտի կիրարկման դեպքում ակնկալվող արդյունքը
Երևանի Կամերային պետական թատրոնը 2021 թվականի օգոստոս, սեպտեմբեր ամիսներին կարող է իրականացնել բացօթյա ներկայացումներ: Բացօթյա թատերական հրապարակը կդառնա երևանցիների ու մայրաքաղաքի հյուրերի սիրելի և նախընտրելի վայրերից մեկը և հետագայում կձևավորի բարի ավանդույթ:
Ֆլեյտայի ձեռքբերման  պարագայում  Հ. Պարոնյանի անվան երաժշտական կոմեդիայի պետական թատրոնի նվագախումբը հնարավորություն կունենա  մասնագիտական և կատարողական որակի բարձրացման:
6. Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն
Իրավական ակտերի ընդունման կապակցությամբ պետական և տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն չի առաջանում։
7. Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն

Իրավական ակտի ընդունման կապակցությամբ այլ նորմատիվ իրավական ակտի ընդունման անհրաժեշտություն չի առաջանում: 
[bookmark: _GoBack]8. Այլ տեղեկություններ.



